
Z cyklu: W céni kòmùdë - 23 

 

Jô, Matilda  

Czurpiã w skòrzniach 

Jaż krew priskô, 

Co z nich sã wëléwô... 

 

Chłopi tegò nie mają  

Co òni w całoscë wiedzą ò krwi? 

Tëli, co sã przë gòlenim zatną 

Abò, czej krwawą na wieczerzã jedzą... 

 

Co wa, chłopi, wiéta ò krwi, 

Ò sromòce, ci je w ni? 

Bòdôj Bóg to nama wënôdgrodzył  

Òprzez bëcé matką... 

A ni mógł tegò  

Aniołoma òstawic? 

 

Tegò całégò króla...? 

 

Wierã nié, 

Bò blónë  

Bë sã malëniłë 

Na òkrãgło... 

